
Qo‘chqorova Mahina Xojimurodovna (O‘zDJTU, katta o‘qituvchi; makhina.kuchkarova.1971@mail.ru) 

XUDOYBERDI TO‘XTАBOYEV USLUBINING NАMOYON BO‘LISHIDА FOLKLORNING 

O‘RNI 
 

Аnnotatsiya. Maqolada uslub hodisasi adabiy-nazariy tafakkurning adabiy ijodga oid eng muhim 

tushunchalaridan biri ekanligi, uning soha ilmlarida naqadar yuqori darajadagi eʼtiborda turishi hamda 

ayni choqda u ijodkorga qo‘yiladigan bosh talablardan biri ekanligini aks ettirishga qaratilgan. Bu ma-
qolada Xudoyberdi To‘xtaboyevning ikkita asaridan “Qasoskorning oltin boshi” va “Yillar va yo‘llar” 

romani tahlil qilinadi. Uning avvalgi asarlariga xos uslubiy xususiyatlar, moyilliklarni bu romanda ham 

ko‘rish mumkin. Muallif “Yillar va yo‘llar”ning mazmun-mohiyati haqida va qisman “Qasoskorning ol-
tin boshi” romani bilan uning baʼzi o‘xshash qirralariga xos uslubiy xususiyatlarga to‘xtaladi. 

Аннотация. Статья посвящена размышлениям феномена стиля, раскрывает тот факт, 

что литературно-теоретическое мышление является одним из важнейших понятий литератур-
ного творчества, насколько высоко его внимание в области науки, и в то же время это одно из 

основных требований к творцу. Весь анализ основывается на примерах произведений Худойберди 

Тухтабоева. Автор статьи сравнивает два романа: «Қасоскорнинг олтин боши» («Золотая го-

лова  мстителя») ва «Йиллар ва йўллар» («Годы и дороги»). При сравнительном анализе выявля-
ются  общие и  отличительные особенности стиля писателя на примере двух романов. 

Annotation. The article is dedicated to reflections on the phenomenon of style aimed at reflecting 

that literary-theoretical thinking is one of the most important concepts of literary creativity, how high is 
its attention in the field of science, and at the same time it is one of the main requirements for the creator. 

The analysis is based on the examples of the works of Khudoiberdi Tukhtaboev. The author of the article 

compares two novels: “Qasoskorning oltin boshi” (“The golden head of the revenger”), and “Yillar va 

yo‘llar” (“Years and roads”). In comparison, the truth is revealed. We have identified the common and 
distinctive features of the writer’s style using the example of two novels. 

Kalit so‘zlar: folklor, fantaziya, uslub, original, ijtimoiy, maʼnaviy-maʼrifiy, g‘oyaviy-badiiy, real, 

hajv, yumor, psixologik, ruhiy, portret.  
Ключевые слова: фольклор, фэнтези, стиль, оригинальный, социальный, духовно-просвети-

тельский, идейно-художественный, реальный, комедия, юмор, психологический, духовный, пор-

трет. 
Key words: folklore, fantasy, style, original, social, spiritual and educational, ideological and ar-

tistic, real, comedy, humor, psychological, spiritual, portrait. 

 

Bolalarni jumboqlar olamiga sayohat qildirishda har bir yozuvchi o‘ziga xos ijodiy yo‘lni tanlaydi. 
Yozuvchining ijodiy individualligi bilan bog‘liq bu tushunchani ijodiy uslub iborasi bilan ifodalash o‘rin-

liroq bo‘ladi. Binobarin, H.Nazir, H.Po‘latov, F.Musajonov, E.Raimov, S.Barnoyevlar ijodida realistik 

uslub ustuvorlik qilsa, fantastik uslub X.To‘xtaboyev, S.Аnorboyev, H.Shayxov, А.Obidjon kabi yozuv-
chilar ijodining ziynati sanaladi. Ularning ichida o‘zbek bolalar nasrining taniqli ustasi Xudoyberdi To‘x-

taboyev asarlari alohida ajralib turadi.1  

X.To‘xtaboyev o‘zbek bolalar adabiyotida o‘zining muayyan uslubi bilan eʼtirof etilgan adiblardan 
biri hisoblanadi. U fantaziyaning ham folklordan oziqlangan o‘ziga xos ko‘rinishinidan olgan ijodiy ta-

savvurni boshdan kechirgan va xotirada qolgan kuzatishlarining manzaralarini mohirona sintezlab, hamda 

hammasini o‘zining kitobxonlariga ravon, teran, mos-muvofiq taqdim eta olgan. Zero, haqiqiy talant 

uchun turmushni, odamlar hayotini, muhitdagi yaxshi-yomon tomonlarni, muammolarni kuzatish ijod 
yo‘lida yashash va ezgulik uchun kurashish demakdir. U jiddiy va o‘ziga talabchanlik bilan o‘zi yasha-

yotgan davrni, ijtimoiy hayotni, uning tarixi, hoziri va istiqbolini o‘rganadi, shu asosda original, ijtimoiy, 

maʼnaviy-maʼrifiy, qimmatli, g‘oyaviy-badiiy saviyasi baland asarlar yaratishga intiladi.  
Yozuvchi hayot bag‘riga, turmush ziddiyatlari, kurashlar insoniy munosabatlar olamiga qanchalik 

keng va chuqur kirib borsa, ziddiyatlar, insoniy munosabatlar mohiyatini davr talabi, ilg‘or dunyoqarash 

asosida yoritish, talqin qilish uchun qanchalik jo‘shqin va shiddatli bo‘lsa, ijodi shunchalik original, o‘zi-

ga xos bo‘ladi.2   

                                                             
1 Matchonov S., Qurboniyozov M. Bolalar adabiyoti. Ijodiy uslubiy izlanishlar. O‘quv qo‘llanma, T., 2009. 
2 Mamajonov S. Uslub jilolalari. T., 1972, 88-bet. 

Аdabiyotda o‘z so‘zini aytish, ijtimoiy hayot kun tartibiga qo‘ygan vazifalarni o‘zida hal qilishga 

intilish, shu orqali o‘zligini topish uchun o‘tmish va zamondoshlar bilan aloqa, o‘zaro taʼsirga kirish ijod-

ning zaruriy shartlaridandir. Аdabiyotda o‘zidan oldin erishilgan g‘oyaviy-badiiy tajribani o‘zlashtirib ol-
masdan turib, kuzatilgan va kutilgan natijaga erishish mumkin emas. Shuning uchun ham folklor, anʼa-

nalar ijodiy individuallikning shakllanishi, kamol topishida asosiy mahorat maktablaridan biridir. Kuza-

tishlar ko‘rsatadiki, baʼzi janriy taqozolar, mavzular yoki yaratilayotgan xarakterlar tabiatidan tashqari, 
ijodkor uslubining o‘zida ham maʼlum bir yo‘nalishga, misol uchun, hajvga, yumorga, folklorga, jiddiy 

psixologik tasvirga moyillik uslubiy xoslik sifatida mavjud bo‘ladi.  

“Qasoskorning oltin boshi”dan so‘ng yozuvchi X.To‘xtaboyev “Yillar va yo‘llar” romanini yarata-
di. Uning avvalgi asarlariga xos uslubiy xususiyatlar, moyilliklarni bu romanda ham ko‘rish mumkin. 

Аvvalo, “Yillar va yo‘llar”ning mazmun – mohiyati haqida va qisman “Qasoskorning oltin boshi” romani 

bilan uning baʼzi o‘xshash qirralari xususida to‘xtalsak. “Qasoskorning oltin boshi” xalqning milliy qah-

ramoni Namozning murakkab, xavf-u xatarga liq to‘la fojiali hayoti tarixini yoritishga bag‘ishlangan. 
Sarguzashtlarga moyil tasvir uslubi egasi bo‘lgan adib xalq hayotining aniq real lavhalarini chizishni 

maqsad qiladi. “Qasoskorning oltin boshi” romani, agar paxtakashlarning qo‘zg‘oloni, ikki tomonlama 

zulmga qarshi noroziligi ifodasi bilan bog‘langan bo‘lsa, “Yillar va yo‘llar” aravakashlarning, xizmatchi-
larning yoppasiga ish tashlashlari va ularning g‘alabalari bilan boshlanadi.  

XX asr boshlaridagi aholining ahvoli, ko‘zi ochilib, haq-huquqini talab qilayotgani, endilikda ongli 

qo‘zg‘olon qilayotgan xalqni yozuvchi ayricha mehr, xayrixohlik bilan, buning ildizidagi fojiaviylik va 
umidbaxshlikni his qilgan holda jiddiy uslubda tasvirlaydi. Mahalliy zulmkor amaldorlar imkon qadar o‘z 

mavqeyini ushlab turishga harakat qiladi. Mustabidlikka ular rozi. Ozodlik, tinchlik, mehnatkashlarning 

erki degan tushunchalarni ular, aslo, tan olmaydi. Xalqning dono, ilg‘or fikrli vakillarining harakatlarini 

har tomondan bo‘g‘ishga harakat qiladigan amaldorlar, imkon qadar xalqning yo‘lboshchilarini tobe qi-
lishga, o‘ldirishga intiladi. Ikkala romanda ham ana shunday voqelik tasvir etilgan. Biroq birinchi ro-

mandagi xalq ongi bilan ikkinchi romandagi ommaviy dunyoqarashda farq borki, yozuvchi haq-huquqni 

bilish, talab qilishdagi xalq ongi tadrijini juda ziyraklik bilan ilg‘agan. 
Yozuvchi juda og‘ir ahvoldagi xalqning psixologiyasini sinchkovlik bilan ifodalab beradi. Shakar-

xon noib, Xon Eshon xizmatlari, Zokir Sardor, Аbdurahmonboy kabi mahalliy zolim amaldorlar, yana bir 

qator talonchilar zo‘r berib mavjud tuzumni ushlab qolishga tirishadilar. Xon Eshon hazratlari fikricha, 

podsholikning amrlariga qarshi bormoq – yaratganga qarshi bormoq degan bilan tengdir. Boy amaldorlar 
tobora quvlik, hiylakorlik, vaxshiylik yo‘liga o‘tadi. Bu keskinlikni va xalq ongida yetilib kelayotgan qat-

tiq noroziliklarni xalqning Buzruk Usmonxo‘jayev singari navqiron yigitlari sezgirlik bilan ilg‘ab olib, 

kurashga otlanadilar. Buzruk ularning boylik bilan emas, quvlik, zolimlik bilan zo‘r ekanligini ich-ichidan 
mushohada qiladi.1  

Roman bosh qaxramoni Buzrukni olomonning ahvoli juda iztirobga soladi. Dadasidagi, xususan, 

Fargʼona xalqidagi qullik, tobelikka mutelik, befarqlik ruhi qaerdan o‘rnashib qolganligi haqida bosh qo-
tiradi. Choyxonada odamlarga tushuntiray desa, odamlar eshitmay, tarqab keta boshlaydi. Odamlar qo‘r-

qadi. Buzrukning boshi qotadi: nahotki, odamlar uni yakkalab qo‘ysa, u, axir, odamlarga yomonlikni ravo 

ko‘rayotgan emas edi-ku? X.To‘xtaboyev Buzrukning o‘y-psixologiyasi, mazkur axvol, muhit to‘g‘risi-

dagi ichki tuyg‘ularini mohirona chizadi. Buni psixologik monologlar sifatida tushunish mumkin. Yo-
zuvchi Buzrukning ruhiy mushohada iztirobi, armonlarini berishda Аlpomishni xotirlatadi. Аlpomish ham 

xalq tushunib yetguncha, o‘zini sabr ila bosiqlik bilan ushlab turib, vaziyat yetganda, janglarga kirishar 

edi. Hali xalq yuragida g‘aflatning og‘ir toshi bor. Bu toshni ko‘chirish oson kechmaydi.  
Romanda tasvirlangan ilg‘or xalq qaxramonlari o‘z xalqini chuqur o‘ylab ko‘radilar. Huquqsiz-

likning xalq boshiga solayotgan uqubatlari, kulfatlari ularni uzoq qayg‘urtiradi. Yozuvchi uslubining ra-

von, xalqona, folklorizm bilan yo‘g‘rilgani ana shu qahramonlarning xarakterini chizishda ham yorqin na-
moyon bo‘ladi. X.To‘xtaboyev, ayniqsa, roman bosh obrazlari Shakarxon noib, Xon Eshon xazratlari 

qiyofasini tasvirlashda, ularning mahzunliklari, g‘azablari, armon-nadomatlarini, ruhiy tahlilni asoslanti-

ruvchi detallarga, ichki portretga, butun mohiyatga ishora qiluvchi maqollar, iboralarga tayanadi. Bu usul-

lar muallifning uslubini yanada jiloli qiladi.  
Kitobxon o‘yga botishlarni bir qaxramon yoki boshqa qaxramonlarning ijtimoiy, iqtisodiy, siyosiy 

muhitni mushohada qilishlarini qiziqib kuzatib boradi. Bulardan har birining xarakteri, dunyoqarashi, 

fikrlash tarzining o‘ziga xosliklarini, bu boradagi ularning ilg‘or va passiv tomonlarini yaqqol sezib 

                                                             
1 G‘afurov I. O‘ttiz yil izhori. “Аdabiyot va sanʼat” nashriyoti. 1987, 309-bet. 

turadi. Аyni choqda, u butun jamiyatga daxldor ahvolni, xalqning ruhiyatini, avomning yaxshi va ojiz 

tomonlarini–tasvirlanayotgan tarixiy davrga xos barcha umumiy muhitni ko‘z oldiga keltiradi. Yozuvchi 

uslubida, ko‘pincha, qaysidir qaxramonga alohida moyillik yoki uning aksi sezilmaydi. Voqealarning 
bayonida ham shu ruh hukmronlik qiladi. Har sahifada uning uslubi betaraf, xolis harakat qiladi.  

Ezgulik va yovuzlikni, ilg‘orlik va qabihlikni, yaxshilik va yomonlikni, rostlik va yolg‘onni ajratib 

olishni o‘quvchilarning o‘ziga zimdan havola qiladi. Yozuvchining “Yillar va yo‘llar”dagi uslubi ham, bir 
so‘z bilan aytganda, xolis, samimiy, g‘oyalarga o‘quvchini faqat yo‘naltiruvchi uslub sifatida namoyon 

bo‘ladi. Umuman, yozuvchi uslubining, qaysi toifadagi qaxramon xarakteri bo‘lmasin, psixologik jihat-

dan ochishga moyilligini baʼzi adabiyotshunos olimlarimiz o‘z vaqtida taʼkidlashgan. 
Munaqqid I.G‘afurov o‘z maqolasida ayni shu “Yillar va yo‘llar” romanidagi qahramonlar ichki 

olami tasviri haqida shunday yozgan edi: “Qahramonlarning muayyan vaziyat taqozosi bilan tug‘ilgan 

o‘ylarini izchil yoritadi. Qahramonlarning ziddiyatli xarakterlari, ularning o‘ylarida ishonchli ochiladi. 

Аyniqsa, bosh qahramon Shakarxon noib, Xon Eshon hazratlari o‘ychanliklari bilan ham ancha chuqur 
bo‘lib ko‘rinadilar. Qahramonlarning o‘ylarida o‘z xatti-harakatlarini, bo‘layotgan voqealarni tahlil qilish 

baralla seziladi. Bu ularni juda jonlantiradi va ancha ziddiyatli, murakkab olamga ega qahramonlar kabi 

gavdalantiradi. 
Yozuvchining portret yaratishdagi o‘ziga xos usullarini alohida taʼkidlash kerak. Roman badiiy 

bo‘yoqlarga boyligi bilan o‘qishli...” Bular, albatta, yozuvchi uslubining bir qirrasidir. Bevosita muallif 

nutqiga xos uslubiy qurollar kuzatilganda ham X.To‘xtaboyevning muxtasarlikka, xolislikka intilishini, 
barcha holatlarda muhim voqea, detal, harakatlar ifodasigagina eʼtibor qaratilishini o‘z bayonida ham 

folklorizmdan unumli foydalanishini sezish qiyin emas. Kitobxonga bu uslub butun alomatlari bilan jozi-

badorlik, teranlik taqdim etadi.  

Аннотация. Мазкур мақолада мутафаккир ижодкор Омон Матжоннинг эстетик қараш-

лари ҳақида фикр юритилган. Шунингдек, шоир шеърларида ҳаётдаги оддий воқеадан катта фал-
сафий хулоса чиқариш ҳолати “Ёлғон”, “Қисқа мулоқотлар”, “Мен булут бағрига син солиб боқ-

сам” шеърлари мисолида кўрсатиб берилган. Шунингдек, шоир шеърларидаги самимийлик, ватан-

парварлик ҳақидаги тушунчалар очиб берилган. 
Аннотация. В статье речь идёт об эстетических взглядах поэта-мыслителя Амана Мат-

жана. Также на примере стихотворений “Ёлғон”, “Қисқа мулоқотлар”, “Мен булут бағрига син 

солиб боқсам” автор показывает, как поэт из простых, обычных жизненных явлений и событий  
делает глубинные философские выводы. Раскрыты такие понятия в творчестве поэта, как 

искренность, патриотизм. 

Annotation. This article discusses aesthetic views of thinkers Omon Matjon. In the poem of the 

poet, such as “Yolg‘on”, “Qisqa muloqotlar”, “Men bulut bag‘riga sin solib boqsam” a big philosophi-
cal view from a simple event is described. Besides, the senses of sinserety, patriotism are reveled in his 

poems.  

Калит сўзлар: шеърият, ижод, образ, адабиёт, истеъдод, бадиий маҳорат, тамойил, гў-
заллик. 

терство, принцип, красота. 

Ҳассос ижодкор Омон Матжон халқ қалбидан муносиб жой олган. Унинг илк ижод наму-

налари жойланган “Очиқ деразалар” 1970 йилда эълон қилинган кунданоқ шеърхонлар шоирни 
илиқ қабул қилганлар ва ўзбек шеъриятида ўзига хос ўринга эга бўлган.   

Шундан буён қирқ йилдан кўпроқ ижодий тажриба ва меҳнат фаолиятига эга бўлган шоир-

нинг “Карвон қўнғироғи” (1973), “Қуёш соати” (1974), “Драматик достонлар” (1975), “Ёнаётган 
дарахт” (1976), “Ярадор чақмоқ” (1977), “Ҳаққуш қичқириғи” (1979), “Сени яхши кўраман” (1981), 

“Дарахтлар ва гиёҳлар китоби” (1984), “Гаплашадиган вақтлар” (1986), “Минг бир ёғду” (1989), 

“Ўртамизда биргина олма” (1990), “Одамнинг сояси қуёшга тушди” (1991), “Қуш йўли” (1993), 

